
ئــەو دەنگەی ئێمە بیســتمان، دەنگی 
ئێســتا نەبــوو، دەنگــی ڕابردووێكــی 
تۆزێــك دوورتــر بــوو، دەنــگ نــا، 
دەنگدانەوە بوو، ئەحلام خۆی مابوو، 
لەناومــان  قســەی دەكــرد، دەدوا و 
دەژیــا، بــەڵام ئــەوەی ئێمــە لێیمان 
دەبیست، یان ڕاستتر لێیمان بیستبوو، 
دەنگدانەوەی ســەتەی ڕابــردوو بوو، 
دەنگی دوو دەیەی پێش ئێســتا بوو، 
كە سەتەیەك لە یەكی جیادەكردنەوە، 
ئەویش سەتەكانی بیست و بیستویەك 
بوون، ڕەنگە پێش ئەویش ڕووداوێكی 
دروســت  جیاوازییەكــەی  گەورەتــر 
كردبــێ، كە ڕاپەڕینی بەهاری ســاڵی 

)1991( بوو.
ئەحــام مابوو، بەڵام زۆر هەبوون، كه‌ 
نەیاندەزانی ماوە، یان مردووە؟! بۆیە 
نووســەرە گەنجەكان زۆرجار، كە تازە 
دەكەوتنە هەوای خوێندنەوە، نووسین 
و خولیای ئەدەبیات لەســەری دەدان، 
لــە نێوان خۆیــان دەكەوتنە قســە و 
دەیانپرســی: ئەرێ ئەحلام مەنســوور 
ماوە؟ ئــەرێ ئەحلام كــەی مردووە؟ 

لە نێوان 
داهێنان و 
كورتبینییدا

نیگاری 
ئەحلام 
مەنسوور بە 
وشە

سەنگەر زراری



یه‌
زی
ه‌ر
ی و

ه‌ر
ون
 ه
ی و

ه‌ب
ه‌د
ی ئ
ێك
ڤار
گۆ
 ،
ێن
ەل
ك

20
18
ی 
تان
زس
         


رە
ما
ژ

31

4

وتار

ئەرێ ئەحلام كوردە یان عارەب؟!
ئەو دەنگەی ئێســتا، ئێمە دەمانبیســت، دەنگی ڕچەشــكێنییەكانی 
ئەحــام مەنســوور )1951-2013(ی حەفتا و هەشــتاكان بوو، ئەو، 
ئــەوكات وەك ژنێكــی جیاواز دەركەوت، وەك ژنێك، كە دەیویســت 
خــۆی لە هەموو شــتێك ڕەها بكا. لــە كۆمەڵگه‌، حكومەت و حزب، 
لە نووســین، ڕێكخــراو و دامودەزگه‌ مەدەنییــەكان و...تاد. ئەمەش 

وایكرد، كە هەرگیز لەگەڵ كۆمەڵگه‌ هەڵنەكات.
لێرەدا پرسیار ئەوەیە: ئایا ئەم لەگەڵ كۆمەڵگه‌هەڵنەكردنەی ئەحلام 
مەنسوور، كورتبینی و نەخوێندنەوەی واقیعی ژیانی مرۆیی بووە، یان 

ڕچەشكێنیی؟
ڕچەشــكێنەكان ئەوانەن، كە لە بوارێــك یان چەند بوارێكدا داهێنان 
دەكــەن، كارێك ئەنجــام دەدەن لە توانای مرۆڤی ئاســایی بەدەرە، 
بوێرییەك دەنوێنن لەســەرووی بوێریی كۆمەڵگه‌كەیان، بەڵام لەگەڵ 
كۆمەڵگــه‌ش هەڵدەكــەن و دژی هەمــوو دۆخێكــی كۆمەڵگه‌كەیــان 
ناوەســتنەوە. واته‌ هەرچەنــدە دژی دواكەوتوویی و نەریتە باوەكانی 
كۆمەڵگه‌كەیان بن، هێشتا دەرفەتێك بۆ ژیان لەگەڵ ئەم كۆمەڵگه‌یە 
دەهێڵنەوە، یانیش ئەگەر ئەو دەرفەتە نەما، كۆمەڵگه‌كەیان جێدێڵن 
و چیتر بۆی ناگەڕێنەوە. ئایا ئەمانە لە ئەحلامدا هەبوون؟ ئایا ئەحلام 

توانی لەگەڵ كۆمەڵگه‌كەی بژی، یان جێیهێشت و نەگەڕایەوە؟
ئەحلام مەنســوور، بە دیوێكدا دژەباو بوو، ڕچەشــكێن بوو، بەوەی 
پێچەوانەی هەموو ئەو شــەپۆلانە مەلــەی دەكرد، كە لە كۆمەڵگه‌ی 
حەفتا و هەشــتاكانی عێراق هەڵیان دەكرد، بەرگریی لە مافی ژنان 
دەكرد و ئازادییەكی ڕەهای دەویســت و خۆشــی بەكردەنیی پێڕه‌وی 
لەو ئازادییە ڕەهایە دەكرد، بەڵام ئەو تەنیا دژی ئەم باویه‌تییە نەبوو 
لە كۆمەڵگه‌، بەڵكو دژی زۆر شت بوو، كە ئەم دژایەتییە بە جۆرێك 
لە جۆرەكان دەیخستە دەرەوەی واقیع، ژیان و بۆی دەبووە جۆرێك 

لە گرێی دەروونیی و نەخۆشی دەروونیی.
بوێــر بوو، لــە بەعس و لە سەرۆكەكەشــی نەدەترســا، كە ئەوكات 
لەوپــەڕی دڕندەیی و دەســەڵاتی خۆیاندا بوون: "بە ســەدامم گوت: 



یه‌
زی
ه‌ر
ی و

ه‌ر
ون
 ه
ی و

ه‌ب
ه‌د
ی ئ
ێك
ڤار
گۆ
 ،
ێن
ەل
ك

20
18
ی 
تان
زس
         


رە
ما
ژ

32

4

وتار

بەپێی خۆم هاتووم بۆ مردن، بشمكوژی نە دەبمە بەعسی، نە دەبمە 
وتارنووسی بەعس، فەرموو بمكوژە.. ئەویش سەرسامبوو بە ئازایەتی 
من و گوتی: چیت دەوێ‌ بۆتی بكەم؟! منیش گوتم هیچم ناوێ‌ تەنیا 

نامەوێ‌ ببمە بەعسی..".)1(
بــەڵام بــە دیوەكەی دیــش نەدەكەوت، نــە ئەمی هەڵدەبــژارد و نە 
كاركردن لەگەڵ هیچ حیزبێكی كوردیی بە چەپ، ڕاســت، نەتەوەیی 
و دینییانــەوە، "نــە بڕوایان بە شــانەی حیزبی دەكــرد، نە دەبوونە 
مەیموونی ڕژێم، تەنها گیرۆدەی پەناهەندەیی خۆیان بوون و هەمیشە 
ســەرگەردانی جۆرێك لە سەربەستی بوون كە پێشوەخت دەیانزانی 

چییان دەوێ..".)2(
تەنیا دژی ئەو شتانە نەبوو، كە دەشێ مرۆڤی تریش هەبن بەم شێوەیە 
بن، بەڵكو دژی ئەو شتانەش بوو، كە تا ڕادەیەكی زۆر لە كۆمەڵگه‌ 
پیرۆزن، بۆ نموونە، دایك هەمیشە سیمبولی خۆشەویستییە لە هەموو 
كۆمەڵگه‌یەكدا، بەڵام لای ئەو كەســێكی تاوانبارە. "تاوانبارترین ژن، 

دایكە دڵڕەقەكەی منە..".)3(
ئــەو ئازادیــی و خۆڕەهاكردنــەی ئەحــام، لەڕووی نــاو و ناوبانگی 
كۆمەڵایەتییەوە زیانی زۆری پێگەیاند، خۆشی هەستی بەوە دەكرد، كە 
فشارێكی بێپایانی لەسەرە بۆ ئەوەی كۆمەڵگه‌ و پیاوە چاوچنۆكەكانی 
بیخەنە ژێر چەپۆك و دەسەڵاتی خۆیان، بۆیە دەیگوت: "من ئەحلام 
مەنســوورم، دیوارێكی ئەســتوور لە نێوانماندا هەیــە، ئەوە كوێرن، 

نامبینن؟ من هەمووتان دەبینم، خۆم نافرۆشم نا..".)4(
بە تێڕوانین لە ژیان و گوزەرانی ئەحلام مه‌نســوور، هەســت دەكەم 
ئەو دڵێكی ئەورووپییانەی هەبووە و ویستێكی ڕۆژئاوایییانەی بۆ ئەو 
ئازادیی و سەربەســتییە هەبووە، كە ژنان لەوێ بێسانســۆر هەیانە، 
بۆیــەش دەچێتــە پاریس و دوو ســاڵ لەوێ لە زانكۆی )ســۆربۆن( 
دەخوێنــێ، )كــە بە بڕوای من زیاتر بــۆ تاقیكردنەوەی ژیانی ئەوێ 
)ئەورووپــا( بــووە نــەك خوێندن(، كەچــی لــەولاوە بەپێچەوانەوە 
ســۆز و میهرەبانییەكی ڕۆژهەڵاتییانە بەســەریدا زاڵە و دەزووێك نا، 
گوریسێكی ئەستوور بە نیشتمانی دەبەستێتەوە، بۆیەش دەگەڕێتەوە 

و چیتــر ناتوانێ لە وڵات دوور بێت، لە چەندین نووســیندا بەردەوام 
خۆشەویســتیی خۆی بۆ نیشتمان دووپات كردووەتەوە: "وڵاتی خۆم 
خــۆش دەوێت، هەرگیز ئامادە نیم بەجێی بهێڵم، ئەورووپا و هەموو 
وڵاتانی گەردوون بێنە بەر دەرگه‌كەم، یەك سانتیمەتر هەنگاویان بۆ 

نانێم..".)5(
كەواتە ناخی ئەحلام، پڕبوو لە هاودژیی، نەگونجان و ناتەبایی، ئەو 
خۆیشــی هەستی بەو هەموو هاودژیییە كردبوو، كە لە ناخیدا هەن: 
"پاكیزەیی و تاوان لەناو منداڵدانمدا شەڕ دەكەن، ڕاوچی و نێچیر لە 

ناو ڕۆحمدا ململانێ دەكەن..".)6(
بــەڵام لەگــەڵ ئەوەشــدا قــەت هەوڵی نەدا ئــەم هاودژیییانــە لەناو 
خۆیــدا بكوژێــت و واز لــەو لووتبەرزییەی بێنێ و لە كەلی شــەیتان 
نەهاتەخوارەوە، وەك خۆی دەڵێ: "لووتم بەرزە، لە کەلی شــەیتان 

نایەمە خوارەوە، خاوەن قسە و هەڵوێستی خۆمم..". )7(
بۆیــە بــە بۆچوونی مــن، ئەحلام مەنســوور چەندە لــەڕووی بواری 
ئەدەبیاتەوە نووسەرێكی دیار و داهێنەر بوو، لەڕووی كۆمەڵایەتییەوە 
كەســێكی دژەباو و سەربەســت ژیا، بەقەدەر ئەوەش كەســێك بوو 
خوێندنەوەی دروستی بۆ واقیعی ژیانێكی مرۆیییانەی ئاسایی نەبوو، 
بەڵكو زۆر یۆتۆپییانە دەیڕوانییە ژیان و بەلای ئەوەوە، ژیان ئەوەبوو، 
كە لەناو دەقە ئەدەبییەكاندا هەیە، بۆیەش تا ئەوكاتەی گیانی سپارد، 

نەیتوانی لەگەڵ ژیانی ئاسایی بگونجێ و بەتەنیایی سەری نایەوە.

